
MASALALARI

Guliston davlat pedagogika instituti

Jismoniy tarbiya va sport mashg‘ulotlari nazariyasi va metodikasi

Annotatsiya: Ushbu maqola boshlang‘ich sinf o‘quvchilarining harakat faoliyatini jismoniy vositalar orqali optimallash
tirish masalalarini yoritadi. Tadqiqotda jismoniy faoliyatning bolalar rivojlanishidagi ahamiyati, mos sport jihozlari, inter-
aktiv o‘yinlar va maxsus trening dasturlarining ta’siri tahlil qilinadi. Ota-onalar va o‘qituvchilarning ishtiroki, shuningdek, jis-
moniy faoliyatni rag‘batlantirish usullari muhokama etiladi. Olingan natijalar bolalarning jismoniy rivojlanishini yaxshilash 
va sog‘lom turmush tarzini shakllantirishda samarali strategiyalarni ishlab chiqishga xizmat qiladi.

Kalit so‘zlar: boshlang‘ich sinf, jismoniy tarbiya, harakatli o‘yin, harakat, o‘yin, sport, mashg‘ulot, optimallashtirish, o‘quv
chi, o‘qituvchi.
Abstract: This article examines the issues of optimizing the motor activity of primary school students through physical 
means. The study analyzes the importance of physical activity in children’s development, as well as the impact of appro-
priate sports equipment, interactive games, and special training programs. The participation of parents and teachers, 
along with methods of stimulating physical activity, is discussed. The results obtained will help develop effective strategies 
for improving children’s physical development and promoting a healthy lifestyle.

Key words: primary school, physical education, active play, movement, game, sport, training, optimization, student, 
teacher.
Аннотация: В данной статье рассматриваются вопросы оптимизации двигательной активности учащихся 
начальной школы с использованием физических средств. В исследовании анализируется значимость физической 
активности в развитии детей, влияние соответствующего спортивного инвентаря, интерактивных игр и специ-
альных тренировочных программ. Обсуждаются участие родителей и учителей, а также методы стимулирования 
физической активности. Полученные результаты способствуют разработке эффективных стратегий улучшения 
физического развития детей и формирования здорового образа жизни.

Ключевые слова: начальная школа, физическое воспитание, активные игры, движение, игра, спорт, тренировка, 
оптимизация, ученик, учитель.

KIRISH
Inson o‘zini jismonan tarbiyalashi uchun jismoniy tarbiya va sportning zarurligini anglab yetishi hamda 

qunt bilan o‘ziga yoqqan muayyan jismoniy mashg‘ulotlar tizimi asosida salomatligini shakllantirishi zarur. Yosh 
avlodning jismoniy qobiliyatini har tomonlama rivojlantirish tarbiyaning ajralmas qismi bo‘lgan jismoniy tarbiya 
jarayonida amalga oshiriladi. Jismoniy tarbiyaning maqsadi jamiyatning sog‘lom, xushchaqchaq, har tomon-
lama jismoniy rivojlangan, mehnat va Vatan himoyasiga tayyor bo‘lgan avlodni tarbiyalashdan iborat bo‘lgan 
uzoq muddatli, uyushtirilgan pedagogik jarayondir. Jismoniy tarbiya oldida turgan vazifalarni hal etishda xalq 
milliy harakatli o‘yinlarini to‘plash va ularni hayotga tatbiq etish, ulardan oqilona foydalanish zarurligi bugungi 
kunda yaqqol namoyon bo‘lmoqda.

Jismoniy tayyorgarlik bolaning sog‘lom rivojlanishi uchun zarur bo‘lgan harakat ko‘nikmalarini hamda 
jismoniy sifatlarni (kuch, chaqqonlik, chidamlilik, muvozanat, egiluvchanlik) rivojlantirish jarayonidir. O‘zbekis
ton Respublikasi Prezidentining 2020-yil 24-yanvardagi PF-5924-son1 “O‘zbekiston Respublikasida jismoniy 

1	 https://lex.uz/ru/docs/-4711327 

tarbiya va sportni yanada takomillashtirish va ommalashtirish chora-tadbirlari to‘g‘risida”gi Farmoni hamda 
ushbu sohaga tegishli boshqa me’yoriy-huquqiy hujjatlarda belgilangan vazifalarni amalga oshirishda jismoniy 
tayyorgarlik muhim ahamiyat kasb etadi. Jismoniy tayyorgarlik aynan 7-10 yoshdan boshlab shakllana bosh-
laydi, egiluvchanlik sifati esa 5-6 yoshdan rivojlana boshlaydi.

Ushbu davrda bolalarning jismoniy tayyorgarligiga alohida e’tibor qaratish zarur. Aynan shu davrda bolalar 
boshlang‘ich sinflarda ta’lim oladi, ya’ni 1-4-sinf o‘quvchilari hisoblanadi. 1-4-sinflarda jismoniy tarbiya darslari 
olib borilib, ushbu darslarda 1-sinflarda shashka, harakatli o‘yinlar hamda gimnastika mashqlari, 2-3-4-sinflarda 
esa o‘rtacha murakkablikdagi gimnastika mashqlari (akrobatik mashqlar, snaryadlarda bajariladigan mashqlar, 
badiiy gimnastika buyumlari bilan bajariladigan mashqlar) amalga oshiriladi. Harakatli o‘yinlar orqali jismoniy 
sifatlarni rivojlantirish bolalar va o‘smirlarning jismoniy salomatligi, harakat koordinatsiyasi, chaqqonlik, kuch, 
chidamlilik va epchillik kabi jismoniy ko‘nikmalarini rivojlantirishda samarali vosita hisoblanadi.

MAVZUGA OID ADABIYOTLAR SHARHI
Jismoniy tarbiya jamiyatning eng muhim vazifalaridan biri hisoblanadi. Jismoniy tarbiya va sport mashg‘u

lotlarini o‘tkazish jarayonida mustahkam salomatlik, mustahkam iroda, yuksak samaradorlik va faollikni shakl-
lantirish shaxsning intellektual rivojlanishi hamda jismoniy kamol topishiga asos bo‘ladi. Jismoniy tarbiya ta’lim 
jarayoni bo‘lib, ta’lim tizimining muhim elementidir. Ta’lim tizimida jismoniy tarbiyaning asosiy maqsadi o‘quvchi 
shaxsini yuqori aqliy, jismoniy va ijtimoiy faollikka ega bo‘lgan, har tomonlama uyg‘un hamda barkamol rivoj
langan inson sifatida shakllantirishdan iboratdir.

Jismoniy sifatlarni tarbiyalash bo‘yicha faol va maqsadli darslar barcha tana tizimlarining rivojlanish jara
yonini tezlashtiradi hamda sifat jihatidan o‘zgartiradi. Asosiy jismoniy sifatlarning rivojlanish darajasi bilan belgi-
lanadigan yaxshi jismoniy tayyorgarlik barcha turdagi o‘quv, mehnat, amaliy va sport faoliyatida mehnat qobili-
yatining asosi hisoblanadi. Boshlang‘ich sinf o‘quvchisining jismoniy sifatlarini rivojlantirish uchun harakatli 
o‘yinlarga asoslangan darslar va mashqlarni to‘g‘ri tashkil etish hamda o‘tkazish eng muhim masalalardan 
biridir. K. Balsevich tadqiqotlariga ko‘ra, bolalarning jismoniy faolligi quyidagicha tavsiflanadi: 1-4 sinf bolalarida 
jismoniy sifatlar ko‘rsatkichlarining barchasi yuqori sur’atlarda o‘sib borayotganligini namoyon etadi. Faqat 
egiluvchanlik ko‘rsatkichining rivojlanish tempi ushbu davrda nisbatan pasayadi. Bu yoshdagi bolalarda biodi
namik harakatlarning, ayniqsa, koordinatsion tarkibiy qismlarning jadal rivojlanishi kuzatiladi [3].

1-4 sinflar oralig‘ida jismoniy sifatlar va koordinatsion qobiliyatlarning, shuningdek, inson harakat faolligi
ning namoyon bo‘lishi uchun amaliy jihatdan juda qulay zamin yaratiladi.

F. N. Nasriddinov [4] va A. Sh. Qosimovlar [5] tadqiqotlari natijalariga ko‘ra, jismoniy tayyorgarlik ko‘rsat-
kichlari yosh ortishi bilan barcha mezonlar bo‘yicha ma’lum darajada oshib boradi.

A. N. Liviskiy [7] ilmiy tadqiqotlarida qayd etilishicha, qo‘l panjalari mushaklarining kuchi 7 yoshda 13-14 kg 
ga yetadi. Shu yoshdan boshlab harakatli o‘yinlar vositasida mazkur sifatlarni yanada rivojlantirish imkoniyatlari 
yuqori bo‘ladi.

Yoshga oid o‘zgarishlar dinamikasida ayrim keskin bosqichlar ajralib turadi bo‘lib, ular morfologik va funk-
sional xususiyatlar majmui bilan tavsiflanadi. Boshlang‘ich sinf o‘quvchilarining sog‘lomlashtirish-tarbiyaviy 
ishlarini harakatli o‘yinlar orqali yanada faollashtirish uchun ularning jismoniy rivojlanish darajasi va tayyorgarlik 
ko‘rsatkichlari o‘rtasidagi o‘zaro bog‘liqlikni aniqlash zarur. Bu esa samarali vositalarni tanlash hamda keyin-
chalik pedagogik tajriba-sinov ishlarini o‘tkazish imkonini beradi.

Maktab o‘quvchisining shaxs, komil inson sifatida shakllanishi va rivojlanishida jismoniy tarbiya alohida 
ahamiyat kasb etadi. Xalq jismoniy tarbiyasi insoniyat taraqqiyotining ilk bosqichlaridayoq bola va o‘smirlarning 
shakllanishida asosiy vositalardan biri bo‘lib kelgan. Shu bois, bugungi milliy o‘zlikni anglash jarayonida xalqning 
milliy qadriyatlariga asoslangan jismoniy tarbiya tizimiga alohida e’tibor qaratilmoqda. O‘quvchilarning jismoniy 
tayyorgarligi darajasini oshirish va salomatligini mustahkamlashga qaratilgan jismoniy tarbiya darslarini opti-
mallashtirish jarayonini o‘rganish doimo dolzarb mavzulardan biri bo‘lib kelgan.

Ilmiy-metodik adabiyotlarda harakat qobiliyatlarini rivojlantirish va ularning darajasini nazorat qilish 
muammosi jismoniy tarbiya tizimidagi markaziy masalalardan biri ekanligi ta’kidlanadi (I. Pashkov, I. Korotkov, 
V. Yakovlev, S. Mudrik, V. Ratnikov, I. Vasilkov, I. Kozetov va boshqalar).

Ilmiy-metodik adabiyotlar hamda tadqiqot ishlarining (Y. M. Abdullaev, D. I. Turdimurodov) tahlili o‘yinlar 
soni, takrorlashlar miqdori, dam olish intervallari va ularning o‘zaro ta’sirining jismoniy sifatlar rivojlanish dina-
mikasiga ta’sirini aniqlash imkonini berdi.

Boshlang‘ich sinf o‘quvchilarining harakat qobiliyatlari masalasi qo‘shimcha ilmiy asoslashni talab etadi. 
Ushbu muammoni hal etish nafaqat o‘quvchilarning jismoniy tarbiya jarayonini takomillashtirishga, balki ularning 
harakat faoliyatini yanada samarali tashkil etishga xizmat qiladi. Bularning barchasi tanlangan mavzuni ishlab 
chiqishning dolzarbligi va maqsadga muvofiqligini asoslab beradi [5].

TAHLIL VA NATIJALAR
Boshlang‘ich sinf o‘quvchilari o‘yinlarining ruhi, tabiati, xarakteri, ishtirokchilarning xatti-harakatlari kabi 

jihatlariga ham e’tibor berish zarur. Boshlang‘ich sinf o‘quvchilari jismoniy tarbiyasini qiziqarli va foydali o‘tkazish 
uchun biz tavsiya etayotgan ayrim milliy o‘yinlardan foydalanishda ham xuddi shu xususiyatlarga alohida e’tibor 
qaratish lozim. Boshlang‘ich sinf o‘quvchilarida jismoniy tarbiya darslarida qadriyatlarga muhabbat uyg‘otish, 
xalq an’analarini avaylab-asrashga o‘rgatish ko‘p jihatdan xalq milliy harakatli o‘yinlaridan unumli foydalana 
bilishga bog‘liq bo‘ladi. Sababi, milliy harakatli o‘yinlar orqali bola bir tomondan jismoniy bilimlarni egallasa, 
ikkinchi tomondan esa jismoniy tarbiyaga, shu orqali milliy qadriyatlarga qiziqishi ortadi. Harakatli o‘yinlar – bu 
tana harakatlariga asoslangan, ko‘pincha ochiq havoda yoki sport zallarida o‘ynaladigan o‘yinlar bo‘lib, ular 
nafaqat jismoniy faollikni oshiradi, balki ijtimoiy ko‘nikmalarni ham rivojlantiradi [6] (1-jadvalga qarang).

Harakatli o‘yinlar bolalarning jismoniy tayyorgarligini rivojlantirishda katta ahamiyat kasb etadi. Bundan 
tashqari, ushbu o‘yinlar bolalarning salomatligini mustahkamlashda, ularni sport turlariga qiziqtirishda, 
jamoaviy ishlash ko‘nikmalarini shakllantirishda, zo‘riqishlarning oldini olishda hamda sog‘lom turmush tarziga 
o‘rgatishda muhim vosita hisoblanadi. Harakatli o‘yinlar juda keng va ko‘p qirrali bo‘lib, ular nafaqat bolalar, 
balki o‘smirlar va kattalar salomatligi uchun ham foydalidir. Gimnastika mashqlari jismoniy sifatlarni rivojlantirish 
bilan birga inson tanasining barcha funksional imkoniyatlarini takomillashtiradi, salomatligini mustahkamlaydi, 
qomatni to‘g‘ri shakllantiradi, harakat muvozanatini oshiradi hamda estetik did va ichki intizomni shakllantiradi. 
1–4-sinf o‘quvchilari yoshiga mos o‘yinlarni jismoniy sifatlarni rivojlantirishiga ko‘ra quyidagi guruhlarga ajratish 
mumkin: bolalarda tezkorlik va egiluvchanlikni tarbiyalovchi o‘yinlar; bolalarda kuch sifatlarini rivojlantiruvchi 
o‘yinlar; bolalarda chidamlilik va chaqqonlikni rivojlantiruvchi o‘yinlar [4].

Ayrim o‘yin turlari bolalarning barcha bo‘g‘inlariga mos kelib, jismoniy sifatlarni yaxlit holda tarbiyalashga 
qaratilgan bo‘ladi. Bunday o‘yinlar jarayonida turli jismoniy sifatlar ketma-ket va uzviy ravishda rivojlanadi. Milliy 
harakatli o‘yinlardan foydalanish jarayonida boshlang‘ich maktab o‘quvchilarining quyidagi o‘ziga xos xususi-
yatlarini hisobga olish zarur: boshlang‘ich sinf o‘quvchisida kattalar faoliyati, ularning predmetlarga munosabati 
va o‘zaro muloqotiga qiziqishning ortishi; xalq harakatli o‘yinlarida atrofdagi voqelikning eng ifodali va jo‘shqin 
hissiy jihatlarining aks etishi; harakatli o‘yinlarda boshlang‘ich sinf o‘quvchisining kattalar bilan bir xil sharoitda 
yashayotganini his etgan holda o‘z istaklarini amaliyotda namoyon qila olishi [6].

Tadqiqot natijalari shuni ko‘rsatdiki, boshlang‘ich sinf o‘quvchilarining harakat faoliyatini jismoniy vositalar 
orqali optimallashtirishda quyidagi omillar muhim hisoblanadi: mos sport jihozlarini tanlash, o‘quvchilarning 
yoshi va jismoniy tayyorgarligiga mos interaktiv o‘yinlardan foydalanish, maxsus trening dasturlarini ishlab 
chiqish hamda ota-onalar va o‘qituvchilarning faol ishtirokini ta’minlash.

Yosh avlodning jismoniy jihatdan sog‘lom, baquvvat, Vatan himoyasiga tayyor bo‘lib voyaga yetishidan 
ham xalq, ham jamiyat manfaatdordir. Buning uchun o‘quvchilar jismoniy tarbiya bilan muntazam va mazmunli 
shug‘ullanishlari, milliy harakatli o‘yinlardan samarali foydalanish ko‘nikmalarini egallashlari zarur. Bu jarayon 
yosh avlodni o‘z xalqi, mustaqil davlati va jamiyat oldidagi burchini his etish ruhida tarbiyalash bilan uzviy bog‘liq 
bo‘lib, maktabga qadam qo‘ygan ilk kundanoq mehnatsevarlik, ishchanlik, boshlagan ishini oxiriga yetkazish 
va sabotlilik kabi fazilatlarni shakllantirish imkonini yaratadi. Jismoniy tarbiyaning zamonaviy vositalari bilan 
bir qatorda o‘zbek xalqining milliy harakatli o‘yinlari ham bu jarayonda muhim ahamiyat kasb etadi, chunki 
ushbu o‘yinlar bolalarni ruhiy, jismoniy va ma’naviy jihatdan har tomonlama tarbiyalaydi. Zero, millat kela-
jagi bo‘lgan yoshlarni sog‘lom, yetuk va barkamol insonlar etib tarbiyalash mustaqil yurtimiz kelajagi barqaror 
bo‘lishining muhim omilidir. Harakatli o‘yinlar va milliy sport turlari tarixiy taraqqiyot jarayonida muayyan o‘zga
rishlarga uchragan bo‘lib, har bir iqtisodiy va ijtimoiy tuzum ularning mazmuni hamda qoidalarida o‘ziga xos iz 
qoldirgan. Ba’zi o‘yinlarning nomi va qoidalari hozirgi kungacha saqlanib qolgan. Bunday o‘yinlardan foydala-
nishda ularning nafaqat jismoniy, balki tarbiyaviy ta’sirini ham hisobga olib, ijodiy yondashuv asosida qo‘llash 
maqsadga muvofiqdir.

Boshlang‘ich sinf o‘quvchilarida jismoniy tayyorgarlik ularning sog‘lom, faol, chaqqon va har tomonlama 
rivojlangan shaxs bo‘lib shakllanishida muhim ahamiyatga ega. Bu davr bolaning harakat ko‘nikmalari shakl-
lanadigan, jismoniy salohiyati jadal rivojlanadigan eng muhim bosqich hisoblanadi. Jismoniy faollik bolalarda 
sog‘liqni mustahkamlaydi, yurak-qon tomir, nafas olish, mushak va suyak tizimining rivojlanishiga xizmat qiladi, 
chaqqonlik, kuch, epchillik va muvozanat kabi sifatlarni shakllantiradi, shuningdek, darslarga bo‘lgan diqqatni 
oshiradi va aqliy faoliyatni rag‘batlantiradi [2]. Bundan tashqari, jismoniy tayyorgarlik orqali bolalar tartib-intizom, 
jamoada ishlash va qoidalarga rioya qilish kabi ijtimoiy ko‘nikmalarni ham egallaydi. Harakatli o‘yinlar va 
gimnastika mashqlari o‘quvchilarning ruhiy-emotsional holatini yaxshilaydi, o‘ziga bo‘lgan ishonchini oshiradi. 
Shu sababli boshlang‘ich sinflarda jismoniy tarbiya mashg‘ulotlarini mazmunli, qiziqarli va tizimli tashkil etish 
sog‘lom avlodni voyaga yetkazish bilan bir qatorda barkamol shaxs tarbiyasining muhim poydevori hisoblanadi.

Olingan natijalar shuni ko‘rsatadiki, boshlang‘ich sinf o‘quvchilarining harakat faoliyatini jismoniy vosi-
talar orqali optimallashtirish ularning umumiy rivojlanishi va sog‘lom turmush tarzini shakllantirishda muhim 
ahamiyatga ega bo‘lib, zamonaviy usul va vositalardan foydalanish bolalarning qiziqishini oshirishda samarali 
hisoblanadi.

XULOSA
Ma’lumki, bolalar jismoniy tarbiyasi, jismoniy rivojlanishi va tayyorgarligini uslubiy hamda pedagogik nuqtai 

nazardan to‘g‘ri aniqlash uchun bolalar fiziologiyasi va ruhiyatini yaxshi bilish zarur. Ana shu bilimlarga tayangan 
holda har bir mashg‘ulot oldidan aniq vazifalar belgilanishi lozim. Vazifalar soni odatda ikki-uchta bo‘lib, ular 
bir necha guruhlarga ajratilgan holda amalga oshiriladi, asosiy harakatlar va mashqlar hamda milliy harakatli 
o‘yinlar tanlanadi. Tanlangan mashqlar:

•	 birinchidan, asosiy harakatlar bilan uzviy bog‘liq bo‘lishi lozim.

•	 ikkinchidan, mashqlar o‘quvchilarning yoshiga, tayyorgarlik darajasiga va jinsiga mos bo‘lishi talab etiladi.

Bundan tashqari, ushbu mashqlar bolalar uchun oddiy, tushunarli, tanish va ular tomonidan bajarilishi 
mumkin bo‘lishi kerak.

Boshlang‘ich sinf o‘quvchilarining harakat faoliyatini optimallashtirishda jismoniy tarbiya vositalarini to‘g‘ri 
tanlash va samarali qo‘llash muhim ahamiyatga ega. Ota-onalar, o‘qituvchilar va pedagogik mutaxassislarning 
hamkorlikda faoliyat olib borishi bolalarning jismoniy rivojlanishini yaxshilash hamda sog‘lom turmush tarzini 
shakllantirishga sezilarli hissa qo‘shadi. Kelgusida ushbu sohada olib boriladigan ilmiy tadqiqotlar bolalarning 
jismoniy faolligini yanada oshirishga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

